
    Naxçıvan Muxtar Respublikasında
da daxili imkanlar hesabına iqtisa-
diyyatın şaxələndirilməsi buranın
ixrac imkanlarını genişləndirmişdir.
Xüsusilə yerli istehsalın həcminin
ilbəil artması xarici ticarət əlaqələ-
rinin inkişafına öz töhfəsini verir.
Belə ki, 2019-cu ilin yanvar-sentyabr
aylarında muxtar respublikanın xarici
ticarət dövriyyəsi 351 milyon 390
min 800 ABŞ dolları təşkil etmişdir.
Xarici ticarət dövriyyəsinin 307 mil-
yon 559 min 300 ABŞ dollarını

ixrac, 43 milyon 831 min 500 ABŞ
dollarını idxal təşkil etmiş və 263
milyon 727 min 800 ABŞ dolları
dəyərində müsbət saldo yaranmışdır.
Bu isə yerli istehsalın inkişafı və
nəticədə, daxili bazarın xarici məh-
sullardan asılılığının azalması
 deməkdir.
    Muxtar respublikamızda sahibkar -
lığa göstərilən böyük diqqət və qay-
ğının nəticəsi olaraq yeni istehsal
müəssisələrinin yaradılması, mövcud
olanların isə yenidən qurulması is-
tiqamətində aparılan uğurlu islahatlar
bu sahənin sürətli inkişafına zəmin
yaratmışdır. Belə münbit şərait ticarət
əlaqələrinin genişlənməsinə, yük-
səkkeyfiyyətli, beynəlxalq standart-
lara cavab verən yerli istehsal məh-
sullarının dünya bazarlarına çıxarıl-
ması, ixrac potensialının genişlən-
məsinə imkan vermişdir. Məhz bunun
nəticəsidir ki, diyarımızda rəqabət-
qabiliyyətli, alıcı zövqünü oxşayan
məhsullar istehsal olunur. Hazırda
muxtar respublikada 350 növdə məh-
sula olan tələbat tamamilə yerli is-
tehsal hesabına ödənilir. 
    Vurğulamaq yerinə düşər ki, ix-
racyönümlü, Naxçıvan mənşəli məh-
sul və xidmətlərin xarici bazarlarda
təşviqi məqsədilə beynəlxalq təd-
birlərdə muxtar respublika ixracat-
çılarının iştirakının təmin edilməsi
və ixrac üçün potensial və perspek-
tivli sayılan dövlətlərdə müvafiq
sərgilərin, forumların təşkili və digər
təşviqat tədbirlərinin gücləndirilməsi
əsas prioritetlərdəndir. Bu məqsədlə
cari ilin ötən dövrü ərzində  Alma-
niya, İran, Belarus, Rusiya, Birləşmiş

Ərəb Əmirliyi, Səudiyyə Ərəbistanı,
Xorvatiya, Polşa, Çexiya, Avstriya,
Fransa, Türkiyə, Koreya Respubli-
kası kimi ölkələrin nümayəndələri
ilə keçirilmiş 25 beynəlxalq tədbirdə
muxtar respublikadan 101 sahibkar -
lıq subyektinin iştirakı təmin edil-
mişdir.
    Naxçıvan Muxtar Respublikasında
iqtisadi inkişaf sürətləndikcə xarici
ticarət əməliyyatlarında da ixrac me-
yilləri artmaqdadır. Xarici bazarlara
çıxışın təmin edilməsində muxtar

respublikada fəaliyyət göstərən şir-
kətlərə ixrac təşviqlərinin verilməsi,
onlara bu məqsədlə müxtəlif dəstək
mexanizmlərinin tətbiq dairəsi ge-
nişlənməkdədir.
    Yerli ixrac məhsullarının rəqabət
qabiliyyətinin artırılması və ixra-
catçıların stimullaşdırılması məq-
sədilə 2019-cu ilin ötən dövründə
11 ixrac əməliyyatı üzrə 4700 ma-
natdan çox ixrac təşviqinin verilməsi
təmin edilmişdir.
    İnvestisiya mühitinin yaxşılaşdı-
rılması məqsədilə 2019-cu ilin ötən
dövründə muxtar respublikada fəa-
liyyət göstərən şirkətlərin investisiya
qoyuluşları ilə bağlı ümumi dəyəri
31 milyon 548 min manat olan 5 in-
vestisiya layihəsinə investisiya təşviqi
sənədi verilmişdir.
    Bu cür sistemli tədbirlər nəticə-
sində muxtar respublikada istehsal
olunan məhsulların ixrac imkanları
artırılmaqla iqtisadi əlaqələrimiz
daha da genişləndirilmişdir. Muxtar
respublikanın iqtisadi inkişafında
ilk mərhələ keyfiyyətli məhsul is-
tehsal etməklə əhalinin tələbatını
ödəməkdən ibarət idisə, hazırkı mər-
hələ həmin məhsulların rəqabət qa-
biliyyətini artırmaqla ixracına nail
olmaqdır. Cari ilin ötən dövrü ərzində
muxtar respublikadan 14 xarici
 ölkəyə mineral sular, daş məhsulları,
vafli və peçenyelər, plastik borular,
tikinti materialları, tütün məmulatları,
zinət əşyaları, alüminium külçələr,
meyvə-tərəvəz məhsulları ixrac olun-
muşdur.
    Muxtar respublika əhalisinin ərzaq
təhlükəsizliyinin təmin edilməsi is-

tiqamətində həyata keçirilən tədbirlər
sırasında əsas ərzaq məhsullarının
keyfiyyətinə nəzarət edilməsi mühüm
yer tutur. Bu məqsədlə qida məh-
sullarının ekspertizası üzrə beynəlxalq
akkreditasiyadan keçmiş və İSO
17025-2005 tələblərinə cavab verən
laboratoriya fəaliyyət göstərir. İxrac
əməliyyatlarında tələb olunan bir
sıra sertifikatlar da məhz buradan
təmin olunur. Verilən sertifikatlar
ərzaq məhsullarının maneəsiz şəkildə
xarici bazarlara çıxarılmasına şərait
yaradır.
    Bu gün qarşıda duran əsas məq-
sədlərdən biri  Azərbaycan məhsul-
larının xarici bazarlara çıxışını təmin

etmək və ölkənin ixrac potensialını
artırmaqdır. Bu istiqamətdə atılan
addımlardan biri də xaricdə Ticarət
Evlərinin yaradılmasıdır. Kiyev,
Minsk, Riqa, Varşava şəhərlərində
fəaliyyət göstərən “Azərbaycan Ti-
carət Evləri”ndə muxtar respublika
istehsalı olan vafli və digər şirniyyat
məmulatları, “Badamlı” və “Sirab”
mineral suları nümayiş olunur. 
    Ötən dövr ərzində yerli istehsal
məhsullarının ixrac qabiliyyətinin
artırılması və  investisiyaların cəlb
edilməsi istiqamətində AZPROMO
və digər təşkilatlarla mütəmadi olaraq
əlaqə saxlanılmış və müzakirələr
aparılmışdır. 
    Sahibkarların mütəmadi olaraq
maarifləndirilməsi, onlara texniki və
metodik dəstək göstərilməsi istiqa-
mətində İqtisadiyyat Nazirliyi tərə-
findən mütəmadi seminar və treninq -
lər təşkil olunur. Məhsulların virtual
məkanda təbliği, satışı şəbəkəsinin
genişləndirilməsi, yeni məhsulların
yaradılması, inkişaf etdirilməsi və
digər bir çox sahədə lazımi dəstək
göstərilir.
    İxracın artırılması üçün qarşıda
duran əsas istiqamət isə rəqabət -
qabiliyyətli və yüksəkkeyfiyyətli
məhsulların istehsalının təşviqinə,
müəssisələrin mövcud potensialının
inkişafına, məhsulların daha geniş
məkanda təbliğinə və ixracına nail
olmaqdan ibarətdir. Gələcəkdə bu
istiqamətlərdə həyata keçirilən təd-
birlər daha da gücləndiriləcəkdir. 

       Naxçıvan Muxtar Respublikası
İqtisadiyyat Nazirliyinin 

mətbuat xidməti

İxracyönümlü məhsul istehsalı iqtisadiyyatın 
prioritet məsələlərindəndir

    Ölkəmizin ümumi iqtisadi inkişafında xüsusi çəkiyə malik məqamlardan
biri də yüksəkkeyfiyyətli, beynəlxalq standartlara cavab verən yerli
istehsal məhsullarının dünya bazarlarına çıxarılması, ixrac potensialının
gücləndirilməsidir. 

    İqtisadi inkişafın əsas şərti kimi
makroiqtisadi sabitliyin qorunması
və bu məqsədlə bank sektoru tə-
rəfindən davamlı olaraq həyata ke-
çirilən tədbirlər həmişə diqqəti
cəlb edir. Bu baxımdan Naxçıvan
Muxtar Respublikasında real sek-
tora kredit qoyuluşunun artması

və sahibkarların ma-
liyyə resurslarına çı-
xış imkanlarının
yaxşılaşdırılması nə-
ticəsində bank sek-
torunun maliyyə da-
yanıqlığı ötən dövr
ərzində də uğurla tə-
min olunub. Sərfəli
faiz dərəcələri ilə
verilən kreditlər
ümumi iqtisadi aktivliyin artırıl-
masında, sahibkarlığın inkişafında,
məşğulluğun təmin olunmasında
mühüm rol oynayır. 
    Mərkəzi Bankın Naxçıvan
Muxtar Respublikası İdarəsindən
aldığımız məlumata əsasən muxtar
respublikada fəaliyyət göstərən
banklar və kredit təşkilatları tə-
rəfindən 1 noyabr 2019-cu il tarixə
yerli iqtisadiyyata yönəldilən kre-
dit qoyuluşunun həcmi 159 mil-
yon 848 min manata çatıb ki, bu-
rada özəl bankların payı 83,8
 faizdir. 
    Aparılan təhlillər göstərir ki,
cari ilin yanvar-oktyabr aylarının
nəticələri, ümumilikdə, muxtar
respublikada fəaliyyət göstərən
bank və bank olmayan kredit təş-
kilatları üçün uğurlu olub. Bank-
ların ən mühüm vəzifələrindən
biri olan iqtisadiyyata kredit qo-
yuluşunda müsbət dinamika qo-
runub saxlanılıb. Belə ki, ötən 10
ay ərzində Naxçıvan Muxtar Res-
publikasında verilmiş kreditin
ümumi məbləği 113 milyon 407
min manata çatıb. Bu da ötən ilin
müvafiq dövrü ilə müqayisədə,
təqribən, 2,6 dəfə çoxdur. Verilmiş
kreditlərin 7 milyon 172 min ma-
natı sənaye, 10 milyon 122 min
manatı kənd təsərrüfatı, 3 milyon
703 min manatı tikinti, 83 milyon
786 min manatı kommunal və is-
tehlak, 4 milyon 960 min manatı
daşınmaz əmlakla əlaqədar ipoteka
kreditlərinin verilməsinə və digər
sahələrə yönəldilib. Bu dövrdə
verilən kreditlərin struktur tərki-
binə baxdıqda isə ilk sırada 73,8
faizlə istehlak kreditlərinin, 6,3
faizlə sənayenin, kənd təsərrüfatı
və ipoteka üzrə kreditlərin həc-
minin müvafiq olaraq 8,9 və 4,4
faizlə olduğunu görməkdəyik. 
    Kreditlərin dinamikasına gəl-
dikdə isə ötən ilin müvafiq dövrü
ilə müqayisədə verilmiş kreditlərin

həcmində tikinti sahəsi üzrə, təx-
minən, 5,5, arıçılıq üzrə 1,7, sənaye
sahəsi üzrə isə, təqribən, 1,4 dəfə,
kənd təsərrüfatı üzrə, ümumilikdə,
təxminən, 2 dəfə artım olub. 
    Təhlil olunan dövrdə bankların
fəaliyyətinin digər bir mühüm is-
tiqaməti olan əmanətlərin cəlb

olunmasında da xeyli irəliləyiş
görünməkdədir. Belə ki, 1 noyabr
2019-cu il tarixə muxtar respub-
likada fəaliyyət göstərən bank-
larda mövcud olan fiziki şəxslərin
əmanətlərinin həcmi 9 milyon
344,9 min manat, o cümlədən
milli valyuta ilə 8 milyon 423,4
min, xarici valyuta ilə isə 921,5
min manat həcmində təşkil edib.
Banklara qoyulan əmanətlərin
həcminin ötən ilin müvafiq dövrü
ilə müqayisədə milli valyuta ilə,
təqribən, 1,6 dəfə artması, xarici
valyuta ilə cəlb edilən əmanətlərin
həcminin isə bir o qədər azalması
bank-maliyyə sistemindəki sabit-
likdən xəbər verir. 
    Nağdsız hesablaşmalar pul
dövriyyəsini daha da sürətləndir-
məklə bu sahədə çevik idarəet-
mənin həyata keçirilməsinə və
şəffaflığa imkan yaradır. Bu ba-
xımdan muxtar respublikamızda
əhaliyə müasir səviyyəli, keyfiy-
yətli bank xidmətlərinin göstə-
rilməsi üçün elektron bankçılıq
sahəsində fəaliyyətin daha da ge-
nişləndirilməsi həyata keçirilən
əsas tədbirlərdəndir. Bu sahədə
görülmüş işlərlə əlaqədar Mərkəzi
Bankın Naxçıvan Muxtar Res-
publikası İdarəsindən verilən mə-
lumatda o da bildirilir ki, bəhs
olunan dövrdə nağdsız ödənişlərin
həcmi 4 milyon 387 min manatdan
artıq olub ki, bu da ötən ilin mü-
vafiq dövrü ilə müqayisədə, təx-
minən, 1,6 dəfə çoxdur. 
    Yekun olaraq onu göstərmək
mümkündür ki, ümumilikdə, mux-
tar respublikanın bank sektorunda
dayanıqlı inkişaf təmin olunub.
Bu, bank qurumlarının real sektorun
dəstəklənməsi, kredit portfelinin
keyfiyyətinə nəzarətin gücləndi-
rilməsi istiqamətində verilmiş tap-
şırıqlara əməl etmələri sayəsində
mümkün olub. 

- Əli CABBAROV

Cari ilin 10 ayında bank sektorunda da
uğurlu fəaliyyət davam etdirilib

    Naxçıvan Muxtar Respublikası Dövlət
Baytarlıq Xidmətində Naxçıvan Dövlət Texniki
Kollecinin xidmətin hamiliyinə verilmiş Bay-
tarlıq ixtisası tələbələri ilə görüş keçirilib. 
    Tədbiri xidmətin rəisi Vəli Novruzov aça-
raq qeyd edib ki, heyvanların baş sayının art-
masında və sağlamlığının qorunmasında baytar
həkimlərin böyük əməyi vardır. Onlar idxal
və ixrac edilən heyvan mənşəli məhsulların
keyfiyyətinə davamlı olaraq nəzarət edir. Eyni
zamanda heyvanlarda olan yoluxucu xəstə-
liklərə qarşı profilaktik peyvəndləmə işləri
aparılır. Baytarlıq ixtisasında təhsil alan tələ-
bələrə Dövlət Baytarlıq Xidmətində nəzəri
və praktik dərslərin keçilməsi onların gələcəkdə

mütəxəssis kimi formalaşmasında böyük rol
oynayacaqdır. 
   Diqqətə çatdırılıb ki, Naxçıvan Muxtar

Respublikası Ali Məclisi Sədrinin 2019-cu

il aprelin 3-də imzaladığı “Ali və orta
ixtisas təhsili müəssisələrində ixtisasların
müvafiq təşkilatlara hamiliyə verilməsinə
dair əlavə tədbirlər və innovasiyaların dəs-
təklənməsi haqqında” Sərəncamı muxtar
respublikamızda gənclərin startap layihə-
lərində fəal iştirakına və bu sahədə dövlət
dəstəyinin güclənməsinə imkan yaradıb.
Yeni layihələrin – startapların həyata keçi-
rilməsi və hami təşkilatlarda bununla bağlı
ekspert qruplarının və ictimai əsaslarla fəa-
liyyət göstərən mərkəzlərin yaradılması
sərəncamın əsas mahiyyətlərindən biridir.

    Tədbirdə Naxçıvan Dövlət Texniki Kol-
lecinin direktoru Asəf Ruşanov çıxış edib,
tələbələrin nəzəri biliklərlə yanaşı, praktik
bacarıqlara yiyələnməsi baxımından sərən-
camın əhəmiyyətini vurğulayıb. 

Sonra Dövlət Baytarlıq Xidməti əmək-
daşlarından Elnur Əliyev və Fariz Şıxəliyev
çıxış ediblər, suallar cavablandırılıb. Tələbələr
Naxçıvan Muxtar Respublikası Baytarlıq La-
boratoriyasının iş prinsipi ilə tanış olub,
onlara patoloji materialların qəbulu, qan nü-
munələrinin yoxlanılması qaydaları izah
edilib, cihaz və avadanlıqlar haqqında mə-
lumatlar verilib.   

Xəbərlər şöbəsi

Tələbələrlə görüş keçirilib

    Həmin dövrdə Naxçıvan Muxtar
Respublikası Ali Məclisinin Sədri
olan ulu öndərimiz Naxçıvan Hava
Limanının uçuş-enmə zolağının
yenidən qurulması təşəbbüsünü
irəli sürdü. Bu iş mütəxəssislər
cəlb olunmaqla qısa müddət ər-
zində həyata keçirildi. Uçuş-enmə
zolağının uzadılması nəticəsində
hava limanı “Tu-134” tipli təyya-
rələri qəbul etmək imkanı əldə
etdi. Dahi rəhbərin göstərişi ilə
Naxçıvan-Bakı reysini həyata ke-
çirmək üçün yeni təyyarələr alındı.
Hava limanının gücü müasir tə-
ləblərə cavab vermədiyindən,
2002-ci il avqustun 11-də onun
genişləndirilməsi barədə qərar qə-
bul etdi. Ali Məclisdə keçirilən
xüsusi müşavirədə ulu öndər
deyirdi: “Mən çoxdan bu fikirdə
idim ki, Naxçıvan hava limanını
yenidən quraq, yəni yeni bir hava
limanı tikək. Birincisi, gərək elə
edək ki, təyyarələr buradan təkcə
Bakıya, Gəncəyə yox, bir çox is-
tiqamətlərə uçsun. İkincisi də,
Naxçıvan öz coğrafi vəziyyətinə
görə elə yer tutur ki, burada bey-
nəlxalq standartlara uyğun hava
limanının olması təkcə Naxçıvan
üçün yox, bütün qonşu ölkələr
üçün də çox əhəmiyyətli olacaqdır.
Bunları nəzərə alaraq, mən belə
bir qərara gəldim”.
    İnşasına 2002-ci il oktyabr
ayında başlanan Naxçıvan Hava
Limanında bölgənin sərt iqlim şə-
raiti nəzərə alınaraq uçuş-enmə zo-
lağı betondan hazırlandı. Bu zolağın
uzunluğu, genişliyi və möhkəmliyi
ən ağır təyyarələri qəbul etməyə
imkan yaradır. 2002-2004-cü illər
ərzində isə yeni təyyarə vağzalı ti-
kildi. 2004-cü ilin aprel ayında
Naxçıvan Hava Limanı beynəlxalq
hava limanı statusunu qazandı. 
    Hava limanının açılış mərasi-
mində Naxçıvan Muxtar Respub-
likası Ali Məclisinin Sədri cənab
Vasif Talıbov deyib: “Bu gün Nax-
çıvan Muxtar Respublikasında,
Azərbaycanın ayrılmaz parçası
olan bu qədim torpaqda çox mü-
hüm, əlamətdar bir hadisə baş
verir. Zirvəsində ümummilli lide-
rimizin dayandığı Azərbaycanın
quruculuq salnaməsinə daha bir
obyektin adı yazılır. Əsaslı yeni-
dənqurma və tikinti işlərindən

sonra Naxçıvan Beynəlxalq Hava
Limanı istifadəyə verilir. Müasir
memarlığın ən mühüm element -
lərini özündə cəmləşdirən bu ya-
raşıqlı hava limanı bilavasitə möh-
tərəm Heydər Əliyevin adı ilə bağ-
lıdır, onun xeyir-duası, qayğı və
himayəsi ilə tikilib ərsəyə gəlmişdir
və ümummilli liderimizin qurucu -
luq işlərinin daha bir nümunəsi
və yadigarıdır”. 
    Bu gün Naxçıvan Beynəlxalq
Hava Limanı nəinki Azərbaycanın
digər rayonları, eyni zamanda dün-
yanın müxtəlif ölkələri ilə də Nax-
çıvanın hava nəqliyyatı əlaqəsini
təmin etmək imkanına malikdir.
Ölkə Prezidentinin iştirakı ilə 2014-cü
ildə hava limanının yeni inzibati
binası, 2015-ci ildə “Şərq terminalı”,
2016-cı ildə isə Ali Məclis Sədrinin
iştirakı ilə hava limanının “Qərb
terminalı” istifadəyə verilib. Hər
iki terminalda beynəlxalq səviyyəli
uçuşların həyata keçirilməsi üçün
sərhəd nəzarəti, tranzit sərnişinlər
üçün zal, aviasiya təhlükəsizliyi nə-
zarəti sahələri fəaliyyət göstərir.
Bütün bunlar Naxçıvan Beynəlxalq
Hava Limanında sərnişin daşımaları
ilə bağlı xidmətin səviyyəsinin yük-
səldilməsinə səbəb olub. Həmçinin
də təyyarə uçuşlarının təhlükəsiz-
liyinin və aeroportun fəaliyyətinin
dünya standartlarına uyğunlaşdırıl-
masını təmin edir. Bu isə blokada
şəraitində olan muxtar respublika-
mızın hava limanının strateji yükünü
daha da artırıb. Bakı-Naxçıvan ara-
sında reyslər gündə 4 dəfə (sərnişin
sıxlığından asılı olaraq 10-11 reys)
həyata keçirilir. Bakıdan uçuşlar
Heydər Əliyev Beynəlxalq Hava
Limanının ikinci terminalının cənub
istiqamətindən, Naxçıvandan uçuşlar
isə Naxçıvan Beynəlxalq Hava Li-
manının hər iki terminalından həyata
keçirilir. Naxçıvan Beynəlxalq Hava
Limanından yerli hava xətləri ilə
Bakı, beynəlxalq hava xətləri ilə
isə Moskva və İstanbul şəhərlərinə
uçuşlar vardır. Ötən aylarda Türkiyə
üzərindən birbaşa hava dəhlizinin
açılışı uçuş intensivliyinə də öz tə-
sirini göstərir. Uçuşlar müasirtipli
hava gəmiləri vasitəsilə yerinə
 yetirilir.
    Onu da qeyd etmək yerinə düşər
ki, inzibati binanın istifadəyə ve-
rilməsi hava limanının maddi-texniki

bazasının möhkəmləndirilməsi is-
tiqamətində həyata keçirilən tədbirlər
sırasında özünəməxsusluğu ilə se-
çilir. Yeni inzibati binada, ümumi-
likdə, 53 iş otağı, həmçinin hava
gəmilərinə texniki xidmət sahəsi,
daşımaların təşkili, aviasiya təhlü-
kəsizliyi, hava hərəkətinin idarə
edilməsi, aviasiya-metrologiya və
digər aidiyyəti xidmətlər üçün hər-
tərəfli şərait vardır. Binada akt və
konfrans zalları, işçilərin xarici dil-
lərə yiyələnmək üçün tədris otağı
yaradılıb. Burada yenidənqurma iş-
lərinin aparılması ilə sərnişinlərin
gediş-gəlişinin daha rahat şəkildə
təşkili üçün mükəmməl şərait vardır. 
    Əvvəllər hava limanı saatda
200-300 sərnişini qarşılayıb yola
salmaq imkanına malik idisə, yenidən-
qurmadan sonra bu, 550-600 sər-
nişinə xidmət səviyyəsinə yüksəl-
dilib. Yenidənqurma işləri, həm-
çinin aerovağzal binasında  birinci

və ikinci mərtəbələrin gəliş və təy-
yarələrə minik zalları üçün ayrıl-
masına da şərait yaradıb. Sərni-
şinlərin hərəkətinin rahatlığını tə-
min etmək üçün burada eskalator,
sağlamlıq imkanları məhdud, yaşlı
vətəndaşların istifadəsi üçün lift
və digər zəruri sistemlər quraşdı-
rılıb. Artıq neçə ildir ki, əvvəllər
idarə heyəti üzvlərinin yerləşdiyi
ikinci mərtəbədən teleskopik traplar
vasitəsilə hava gəmilərinə miniklər
təşkil edilir. 
    Hava limanında bir neçə sərni-
şinlə də həmsöhbət olduq, onların
göstərilən xidmətin səviyyəsindən
razı qalıb-qalmadıqları ilə maraq-
landıq. Bakı şəhərindən diyarımıza
gələn Mələk Dadaşova dedi ki, ilk
dəfə Naxçıvana 1990-cı ilin yan-
varında gəlmişdim. Şəhərin hava
limanı bərbad vəziyyətdə idi. Təy-
yarəyə minmək üçün min bir əzaba
qatlaşmalıydın. İndi o günlər geridə
qalıb. Naxçıvan Hava Limanı çox
müasirləşib. Uçduğumuz təyyarə
təptəzəydi. Sağlamlıq imkanları
məhdud övladımı təyyarədən necə
endirəcəyimi düşünürdüm. Sözün
düzü, bu məni çox narahat edirdi.
Çünki illər öncəki şəraitsiz hava
limanı qalmışdı xatirimdə. Amma
təyyarə endikdən az sonra göyər-
təsində sağlamlıq imkanı məhdud
sərnişin olduğu məlumatını alan
hava limanı işçiləri xüsusi ava-
danlıqla təchiz edilən maşınla ya-
xınlaşıb onun asanlıqla enməsinə
kömək etdilər. Bir ananın əlacsız
qaldığı vaxt necə çətindir, bunu
ancaq həmin hissləri yaşayanlar
bilər. Yaradılan şərait bax belə
çətin anımda mənim köməyimə
yetdi. Mən bu torpaqda doğulub
böyüməsəm də, ürəyimdə bu yurda
böyük sevgi yarandı. Çünki burada
övladıma və mənə qayğı ilə yana-

şıldı və o, Duzdağ Fizioterapiya
Mərkəzində müalicə olunaraq  şəfa
tapdı. 
    Bu gün hava limanından təkcə
biz naxçıvanlılar yox, digər ölkə-
lərin, xüsusilə də qonşu Türkiyə
Respublikasının vətəndaşları rahat-
lıqla istifadə edirlər. Böyük İpək
Yolunun üstündə yerləşən bu qədim
yurd əsrlərboyu türkdilli xaqlar ara-
sında körpü olub. Bu missiya indi
də davam edir. Hava limanında
olarkən Türkiyə vətəndaşları  Ərhan
Yolcu və Xəlil İbrahimlə də həm-
söhbət oluruq. Ərhan Yolcu deyir
ki, Naxçıvandan Bakıya, oradan da
Türkmənistana gedəcəyəm. Bura-
dakı şərait çox ürəkaçandır. Həm
də sizin  hava limanından istifadə
etməklə Türkmənistana yaxın yolla
çatıram və bu mənə ucuz qiymətə
başa gəlir. 
    Xəlil İbrahim isə Bakıda ailə
həyatı qurub, iki övladı var. Ata-

anası Türkiyənin Qaziantep vila-
yətində yaşayır. O deyir ki, Sədə-
rək-Dilucu gömrük-keçid məntə-
qəsindən keçib birbaşa hava lima-
nına gəlmişəm.  Bakıdan Naxçıvana,
oradan da Qaziantepə və ya əks-
 istiqamətdə getmək çox asan və
ucuz başa gəlir. Ona görə də bu
yoldan istifadə edirəm. Biletimi qa-
baqcadan  onlayn sifariş etmişəm.
Xidmət çox yüksək səviyyədədir.
Təyyarəni gözləyərkən istirahət et-
mək imkanımız da olur. 
    1992-ci ildə ürək yanğısı ilə qə-
ləmə alınan məqalədə fürsətdən is-
tifadə edən möhtəkirlərin və bəzi
əliəyri aeroport işçilərinin qabaq-
cadan bilet ala bilməyən sərnişinlərə
təyyarə biletlərini 5-10 qat bahasına
satdıqlarından da bəhs olunur. 
    Ötən illər ərzində bu məsələ də
öz həllini tapıb. Belə ki, hava daşı-
malarının müasir tələblər səviyyə-
sində qurulması üçün görülən  təd-
birlərin tərkib hissəsi kimi Naxçıvan
şəhərində, Şərur və Ordubad, Şahbuz
rayonlarında aviakassalar da tikilib.
Bu da sakinlərin vaxt itkisinə yol
vermədən, yaşadıqları ərazidən bilet
ala bilmələrinə imkan verir. Yeni
yaradılan aviakassalarda  bilet almaq
üçün növbə xüsusi avtomatla tən-
zimlənir: sərnişinlərə sıra nömrələri
verilir və kassalardan hər hansı biri
boşaldıqda monitor və səsgüclən-
dirici qurğu vasitəsilə növbəti sər-
nişin həmin kassaya dəvət edilir.
Sərnişinləri məlumatlandırmaq üçün
nəzərdə tutulan xüsusi ekranda növ-
bəti reyslər üçün boş yerlərin sayı
göstərilir. 2018-ci  ilin iyun ayından
Bakı-Naxçıvan və əks-istiqamətdə
uçan reyslərə aviabiletləri onlayn
əldə etmək də mümkündür.
    Yeri gəlmişkən, yuxarıda adı -
çəkilən məqalədə vurğulanmayan,
amma 90-cı illərin payız və qış

 fəsillərində tez- tez qarşılaşdığımız
bir məqamı da diqqətinizə çatdırmaq
və bu gün həmin məsələnin də öz
həllini tapdığını qeyd etmək istərdim.
Həmin illərdə  payızın küləkli, yağışlı,
qışın sərt vaxtlarında hava şəraiti
reyslərin uçuş cədvəlinə təsir edir
və bu da sərnişinlərin saatlarla hava
limanında qalmasına və ya təyyarənin
eniş edə bilmədən geri qayıtmasına
səbəb olurdu. Bu gün belə halların
qarşısı alınıb. Təbiətin şıltaqlıq etdiyi
günlər, əlbəttə ki, istisnadır. Çünki
insan övladı bəzi təbiət hadisələrinin
qarşısını almaq iqtidarında deyil.
90-cı illərdə isə  bu halla qarşılaş-
mağımızı yaradan səbəblərdən biri
də hava limanının maddi-texniki ba-
zasının zəif olması idi. 
    Son illər Naxçıvan Beynəlxalq
Hava Limanının nəqliyyat infra -
strukturunun möhkəmləndirilməsi
də daim diqqətdə saxlanılır. Ali
Məclis Sədrinin qayğısı ilə hava li-

manının fəaliyyətini daha da müa-
sirləşdirmək və uçuşların təhlükə-
sizliyini artırmaq məqsədilə yüksək
texniki göstəricilərə malik olan yeni
maşın və mexanizmlər alınıb gəti-
rilir. Hava nəqliyyatının inkişafı və
hava daşımalarının müasir tələblər
səviyyəsində qurulması üçün ardıcıl
tədbirlərin görülməsi, uçuşların təh-
lükəsizliyini artırmaq məqsədilə
alınmış yeni maşın və mexanizm-
lərin yüksək texniki göstəricilərə
malik olması sərnişinlərə nümunəvi
xidmətin təşkilinə də imkan verir. 
    Onu da qeyd edək ki, Naxçıvan
Beynəlxalq Hava Limanının nəq-
liyyat infrastrukturunun möhkəm-
ləndirilməsi istiqamətində həyata
keçirilən tədbirlər bu il də davam
etdirilib, 25 adda 30 yeni texnika
və avtomobil alınıb.  
    Dünənlə bu günü müqayisə  et-
diyimizdə gördük ki, hava limanında
sərnişinlərə  hərtərəfli xidmət gös-
tərmək üçün hər cür şərait yaradılıb,
infrastruktur təkmilləşdirilib. Bütün
bunlar isə onu deməyə əsas verir
ki, qədim yurdumuz üçün ulu
öndərin arzu və istəkləri hər sahədə
olduğu kimi, hava nəqliyyatında da
öz yerini tapmaqdadır. Təbiidir ki,
şahidi olduğumuz bütün xoş mən-
zərələr özbaşına əmələ gəlməyib.
Zəhmət, əzmkarlıq, vətənpərvərlik
və insan amilinə verilən yüksək də-
yər bu məsələdə xüsusi rol oynayıb.
Heydər Əliyev siyasətinin muxtar
respublikada uğurla həyata keçi-
rilməsi, böyük qurucu luq proqram-
larının ardıcıl olaraq gerçəkləşdi-
rilməsi, müasir inkişafın təmin edil-
məsi Ali Məclis Sədrinin çoxillik
dövlətçilik təcrübəsinin, böyük əmə-
lə əsl sədaqətin vəhdəti olan yo-
rulmaz təşkilatçılıq fəaliyyətinin
real nəticələridir. 

- Ramiyyə ƏKBƏROVA

Səmadan-səmaya sürət uçuşu

  Bəli, 27 il bundan öncə  – yaxın keçmişimizdə hamının gözü yolda
idi. Bu, həmin vaxtlar idi ki, həm müharibənin, həm də blokadanın
çətinliklərinə qalib gəlməyə çalışırdıq. Naxçıvan Muxtar Respubli-
kasının Ermənistan tərəfindən blokadaya alınması nəticəsində bütün
sənaye müəssisələri bağlanmış, paytaxt Bakıya gediş-gəliş olduqca
çətinləşmiş, necə deyərlər, Allah ümidinə qalmışdıq. Aviasiya nəqliyyat
əlaqəsi üçün yeganə vasitə olmuşdu. Belə bir vaxtda xalqımızın
dahi oğlu Heydər Əliyevin naxçıvanlılarla birgə burada ağır şəraitdə
yaşaması, çıraq işığında imzaladığı sərəncam və fərmanlar bu gün
də həyatımızın bütün sahələrinə nur salır, yolumuzu aydınladır.
Hər zaman öz xalqının yanında olan, ən çətin məqamlarda belə,
Vətəni üçün əlindən gələni edən böyük şəxsiyyətin xalqın təkidli
tələbi ilə ikinci dəfə siyasi hakimiyyətə qayıdışından sonra aviasiya
ilə bağlı vacib məsələ də öz həllini tapdı. 

    İki ildən artıqdır ki, Bakıdan Naxçıvana
gələn sərnişin qatarları erməni millətçilərinin
təqsiri üzündən fasilələrlə işləyir. İndi ümid
qalıb Bakıdan Naxçıvana uçan “Yak-40”
təyyarələrinə. Bu təyyarələr isə muxtar res-
publika əhalisinin tələbatını ödəmir. Axı hər
gün yüzlərlə sərnişin Bakıya, yaxud suveren
respublikaların ayrı-ayrı şəhərlərinə getmək
və oradan vaxtında qayıtmaq istəyir. Ancaq
necə? İndi bu məsələ böyük problemə çev-
rilmişdir. Fürsətdən istifadə edən möhtəkirlər
və bəzi əliəyri aeroport işçiləri qabaqcadan

bilet ala bilməyən sərnişinlərə təyyarə bilet-
lərini 5-10 qat bahasına sırıyırlar. Onlara isə
“gözün üstdə qaşın var”, – deyən yoxdur.
    Deyəsən, mətləbdən uzaqlaşdıq. Bu yazıda
məqsədimiz başqadır. İndi respublika əhalisi
“Tu-134” və “Tu-154” təyyarələrinin Nax-
çıvan aeroportuna enəcəkləri günü səbirsizliklə
gözləyirlər. Axı uçuş zolaqlarının tikintisi
və mühəndis-texniki qurğuların quraşdırılması

keçən il başa çatdırılmışdır. Görəsən səbəb
nədir ki, böyüktutumlu təyyarələrin Naxçıvana
uçuşu ləngidilir? Bu sualla tikintinin baş ic-
raçısına müraciət etdik. O, belə cavab verdi:
    – Düzdür, əsas işlər başa çatdırılmışdır.
İndi radioqurğularda tənzimləmə işləri gedir.
Bu iş də qurtarmaq üzrədir. Kerçdən, Penza-
dan, Novokuznetskdən və Bakı şəhərindən
tikintiyə təyyarə-laboratoriya ilə birgə mü-

təxəssislər dəvət etmişdik. Sazlama işlərinin
80 faizini başa çatdırıblar. Keçən ilin 30 de-
kabrında ailələrinə baş çəkmək üçün gediblər.
Yanvar ayının 10-da gəlməlidirlər. Düzünü
bilmək istəyirsinizsə, birhəftəlik sazlama
işləri qalır. Sağlıq olsun, yanvar ayının üçüncü
ongünlüyündə Naxçıvan aeroportu böyük-
tutumlu təyyarələri qəbul edə biləcəkdir.
    Təki baş  icraçının dedikləri gerçək olsun.
Axı hamının gözü yoldadır...

“Şərq qapısı”
1992-ci il

Sərnişinlər gözləyir...

və bu gün

Naxçıvan dünən 

    Naxçıvan Müəllimlər İnstitutunda Məhəmmədhüseyn Şəhriyarın
“Oxunması zəruri olan
kitablar Siyahısı”na daxil
edilən “Heydərbabaya sa-
lam” poemasının müza-
kirəsi keçirilib. 
Tədbiri giriş sözü ilə açan
institutun rektoru, dosent
Elbrus İsayev mütaliənin
insan həyatındakı müstəsna
rolunu vurğulayıb. O, ustad

şairin sadə üslubda, milli dil normalarına uyğun yazılmış şeirlərinin,
xüsusən “Heydərbabaya salam” poemasının oxucuda yaratdığı bə-
dii-estetik zövqdən danışıb.
    Qeyd olunub ki, Naxçıvan Muxtar Respublikası Ali Məclisi
Sədrinin “Oxunması zəruri olan kitablar” haqqında mövcud
 Sərəncamının icrası nəticəsində gənc nəsildə mütaliəyə marağın
artması müşahidə olunur.
    İnstitutun kitabxana müdiri Şəfayət Sadiqova Məhəmmədhüseyn
Şəhriyarın həyat yolu haqqında tədbir iştirakçılarına geniş məlumat
verib. Bildirilib ki, görkəmli şair poeziyamızı yüksək məzmunlu
qəzəl, qəsidə, məsnəvi, qitə və rübailərlə zənginləşdirib.
    Tələbələrin ifasında poemadan parçalar dinlənildikdən sonra dəyirmi
masa arxasında poemanın dil, üslub xüsusiyyətləri və milli məziyyətləri
haqqında geniş müzakirə keçirilib.
    Tədbirin sonunda “Heydərbabaya salam” poemasına dair videoçarxa
baxış olub.

Naxçıvan Müəllimlər İnstitutunun mətbuat xidməti

Kitab müzakirəsi keçirilib

  Naxçıvan Muxtar Respublika-
sının Mədəniyyət Nazirliyinin təş-
kilatçılığı ilə keçirilən “Ritmi hiss
et, sən də qatıl!” rəqs müsabiqə-
sinə yekun vurulub.

    Oktyabr ayı ərzində müsabiqənin
üç seçim turu keçirilib. Muxtar res-
publika rayonlarının, ali və orta ix-
tisas təhsili müəssisələrinin təmsil
olduqları həmin turlarda fərqlənən
11 kollektiv, 4 duet və 2 solo ifaçı
final turuna vəsiqə qazanıb.
    Rəqs müsabiqəsinin final turu
6 noyabr tarixdə Naxçıvan Dövlət
Uşaq Teatrında təşkil olunub. Bu
turda münsiflər heyətinin qərarı ilə
“Ən yaxşı geyim” nominasiyası
üzrə Naxçıvan Musiqi Kollecinin
“Buta” rəqs kollektivi, “Ən yaxşı
duet” nominasiyası üzrə Babək Ra-
yon Mədəniyyət Sarayının rəqs dər-
nəyinin üzvləri – Qurban Cəlilov
və Sevgi Abdullazadə, “Ən yaxşı
kollektiv” nominasiyası üzrə Nax-
çıvan Dövlət Universitetinin “Ma-
hur” və Naxçıvan Tibb Kollecinin
“Şərq ulduzları” rəqs kollektivləri,
“Ən yaxşı müasir dünya rəqsi” no-
minasiyası üzrə Babək Rayon Kə-
rimbəyli Kənd Mədəniyyət Evinin
“Səbinə” rəqs kollektivi və Naxçı-
van Musiqi Kollecinin “AEDO”
qızlardan ibarət rəqs kollektivi,
“Ən yaxşı milli rəqs” nominasiyası
üzrə Naxçıvan Dövlət Texniki Kol-
lecinin “Güc birlikdədir” və Babək

Rayon Mədəniyyət Sarayının “Fa-
timə” rəqs kollektivləri qalib elan
edilib.
    Dünən Naxçıvan Dövlət Uşaq
 Teatrında müsabiqənin yekun tədbiri
keçirilib. Tədbiri giriş sözü ilə açan
Naxçıvan Muxtar Respublikasının
Mədəniyyət naziri Natəvan Qədimova
Azərbaycan xalqının qədim ənənələrlə
zəngin mədəniyyət sahələrindən biri
olan rəqs və instrumental musiqi sə-
nəti haqqında məlumat verib. 
     Bildirilib ki, bu gün muxtar res-
publikada musiqi sənətinin inkişafı
istiqamətində əsaslı tədbirlər həyata
keçirilməkdədir. Hər il muxtar res-
publikada incəsənətin inkişafı isti-
qamətində görülən çoxsaylı tədbirlərlə
yanaşı, rəqs sənətimizi yaşadan və
təbliğ edən rəqqasların da yetişdiril-
məsi ilə də bağlı uğurlu layihələr
real laşdırılır.  
    Rəqs sənətinin inkişafına göstə-
rilən böyük dövlət qayğısı sayəsində
muxtar respublikada kifayət qədər
professional rəqs ifaçısı yetişdiril-
məkdədir. Peşəkar ifaçılarla bərabər,
qeyri-peşəkar rəqs ifaçılarının öz
məharətlərini sərgiləyə biləcəyi ge-
nişmiqyaslı müsabiqələr və konsertlər
də bu məqsədlə  təşkil edilir. Bugünkü
tədbir də həmin müsabiqələrdən bi-
rinin yekun konsertinə həsr olunub.
    Qeyd edilib ki, “Ritmi hiss et,
sən də qatıl!” rəqs-müsabiqəsi mux-
tar respublikada rəqs sənətinin in-

kişaf etdirilməsi, uşaq, yeniyetmə
və gənc istedadların axtarışı, onların
üzə çıxarılması və peşəkar sənətə
istiqamətləndirilməsi məqsədilə  ke-
çirilib. Müsabiqədə 170-ə yaxın
şəxs, rəqs dərnəkləri, qrupları və
həvəskar kollektivlər iştirak edib.
Azərbaycan xalq rəqsləri ilə yanaşı,
dünya xalqlarının rəqslərindən nü-
munələrin də ifa edildiyi müsabiqədə
qiymətləndirmə münsiflər heyəti
tərəfindən müxtəlif meyarlar üzrə
aparılıb, ən yüksək bal toplayanlar
əsas turda iştirak etmək hüququ qa-
zanıblar. Əsas turda qaliblər “Ən
yaxşı milli rəqs”, “Ən yaxşı müasir
dünya rəqsi”, “Ən yaxşı geyim”,
“Ən yaxşı kollektiv” və “Ən yaxşı
duet” olmaqla, 5 nominasiya üzrə
müəyyənləşdirilib. Qaliblər diplom-
larla təltif olunublar. 
    Naxçıvan Musiqi Kollecinin tə-
ləbəsi Duyğu Əhmədovaya, Culfa
və Sədərək Rayon Mədəniyyət sa-
raylarının rəqs dərnəklərinə, Or-
dubad rayon Vənənd, Culfa rayon
Gülüstan, Kırna və Babək rayon
Kültəpə kənd mədəniyyət evlərinin
rəqs kollektivlərinə Mədəniyyət
Nazirliyinin fəxri fərmanları və
hədiyyələr verilib.
    Tədbir qalib kollektivlərin müx-
təlif rəqs nömrələri ilə yekunlaşıb.

Naxçıvan Muxtar Respublikası 
Mədəniyyət Nazirliyinin 

mətbuat xidməti

“Ritmi hiss et, sən də qatıl!” müsabiqəsinin
qalibləri mükafatlandırılıb

    AMEA Naxçıvan Bölməsinin
əməkdaşları Zeynəb Quliyeva, Asəf
Orucov və Toğrul Xəlilovun həm-
müəllifliyi ilə hazırlanaraq “Əcəmi”
Nəşriyyat-Poliqrafiya Birliyində
nəşr olunmuş “Naxçıvan hamam-
ları” adlı kitabçada felyetonda bəhs
olunan həmin hamamla bağlı geniş
məlumat verilib. Məlumatdan aydın
olur ki, Yengicə kəndində yerləşən
Şərq hamamı XVIII əsrin sonlarında
əslən Şahtaxtı kəndindən olan Tovuz
xanım tərəfindən tikdirilib. Hamam
xeyriyyə məqsədilə inşa edilib. Orta
əsrlər dövründə bir çox tikililər, o
cümlədən bəzi hamamlar da vəqf
üçün ayrılırdı. Bu sahədən gələn
gəlir məscid, mədrəsə və xəstəxa-
naların saxlanmasına, yetimlərin,
yoxsul və tələbələrin məsrəflərinə
xərclənirdi.
    Kəndin mərkəzində tikilmiş ha-
mam binasının divarları 19x19x5
santimetr ölçüdə olan kərpiclə əhəng
məhlulu ilə hörülmüşdü. Düzbucaqlı
formalı hamam səkkizbucaqlı zal
və iki köməkçi otaqdan ibarət imiş.
Hamamın qızdırılması yaxınlıqdakı
ocaqxanadan başlayaraq döşəmənin
altında yerləşdirilmiş isti hava ka-
nalları vasitəsilə tənzimlənirmiş.
İki zalın arasında yerləşən köməkçi
otaqların qapısı yuyunma zalına
açılırmış. 

    Müəlliflər yazırlar ki, tikilinin
quruluşu Naxçıvan ərazisindəki bir
sıra hamamlardakı kimi səkkizguşəli
formada olub və yeraltı hamamlar
sırasına daxildir. Hamam forması
və böyüklüyü ilə fərqlənirmiş. Xa-
ricdən 2 iriölçülü günbəzlə tamam-
lanmış hamamın bütün qapı və ba-
caları bir qayda olaraq yuxarıda
günbəzvarı formada tamamlanırmış.
Giriş qapısı cənubdan açılan hamam
müxtəlif formalarda və ölçülərdə
olan, fərqli funksiyaları yerinə ye-
tirən dörd salondan ibarət imiş.
    Hamamın əsas divarının qalın-

lığının 2, digər divarlarının isə 1,3-
1,8 metr arasında olması içərinin
istiliyinin qorunmasını təmin edir-
miş. Əsas hissəsi xaricdən ensiz
kərpiclərin üfüqi düzülüşü ilə üz-
lənibmiş. İçərinin işıqlandırılması
bu hissədə düzəldilmiş ensiz pən-
cərələrin köməyi ilə həyata keçiri-
lirmiş. Pəncərələr yuxarı hissədə
aypara formasında tamamlanırmış.
Kompleksə daxil olan zallar və kö-
məkçi tikililərin üstü yarımdairəvi
formada tamamlanaraq kərpic ilə
örtülürmüş. Hamamın 7 metrlik

ümumi hündürlüyünün 3 metri gün-
bəz hissənin payına düşürdü. Tiki-
linin çox hissəsi yeraltı, cəmi 1,3
metrlik hissəsi yerüstü olub. Bu da
binanın istiliyinin qorunmasına, su
ilə yaxşı təchiz olunmasına əlverişli
şərait yaradırmış...
     Bəli, o vaxt bu tarixi abidənin tə-
mirinə, sadəcə, başlanılıb, əslində,
heç bir iş görülməyib. Ancaq yurd
yerinə qəlbən bağlı olan insanların
öz tarixi keçmişinə böyük ehtiramının
ifadəsi kimi 90 ildən sonra – 2017-ci
ilin mart ayından Yengicədəki Şərq
hamamının təmirinə başlanıldı, əvvəlki

tarixi görünüşü saxlanılmaqla bərpa
edildi. Tarixi abidə 2018-ci il sentyabr
ayının 5-də istifadəyə verildi.
    Bu günün reallığıdır ki, tarixinin
müəyyən məqamlarını özündə ya-
şadan abidələrin qorunması muxtar
respublikamızda ulu keçmişimizə
diqqət və böyük ehtiramı ifadə edən
dəyərli ənənəyə çevrilib. Qeyd edək
ki, həmin tarixi yadigarların bər-
pasına da ciddi önəm verilir. 
     XVIII əsrdə tikilən Şərur rayo-
nunun Yengicə kəndindəki Şərq ha-
mamı da belə tarixi abidələrdən
biridir. Baxımsızlıq və biganəlik uc-
batından dağılmaq vəziyyətində olan
bu tarixi abidədə aparılan təmir-bərpa
işləri ona yeni həyat bəxş edib. 
    Naxçıvan Muxtar Respublikası
Ali Məclisinin Sədri cənab Vasif
Talıbov qədim hamamın bərpasından
sonra istifadəyə verilməsi münasibəti
ilə keçirilən tədbirdə çıxış edərək
deyib: “Bu gün Yengicə kəndində
tarixi abidə bərpa olunaraq istifa-
dəyə verilir. Yengicə hamamı xal-
qımızın mədəniyyətinin göstərici-
sidir. Hamam iki əsrdən artıq bir
dövrdə bu ərazidə yaşayan insan-
ların həyat şəraiti, yaşayış səviyyəsi

haqqında məlumat verir. Hamam
təmizlik, sağlamlıqdır. Uzun illər
Yengicə və ətraf kəndlərin əhalisinə
xidmət göstərən hamam bu gün
tarixi abidə kimi bərpa olunmuş,
içərisində xidmət sahələri yaradıl-
mışdır... Hər bir abidənin qorunması
və bərpası xalqımızın mədəni hə-
yatının, tarixinin qorunması və
 yaşadılması deməkdir”. 
    Hazırda ümumi sahəsi 420 kvad-
ratmetr olan tarixi binada 7 sahə
üzrə xidmət fəaliyyət göstərir. Bu-
rada 2 dərzi, 2 bərbər, fotoqraf, pa-
paqçı, çəkməçi və musiqi alətləri
ustası olmaqla, 8 nəfər işlə təmin
edilib.
    ... Son olaraq oxucuların diqqətini
nəyə cəlb etmək istərdim? İlk növ-
bədə, Mirzə Cəlilin nəşr etdirdiyi
“Molla Nəsrəddin” jurnalının və
ümumilikdə, Cəlil Məmmədquluzadə
yaradıcılığında milli dəyərlərə yanarlı
münasibət olduğuna. Bu kitabda
ovaxtkı cəmiyyətimizdəki bütün ey-
bəcərliklər ürək yanğısı ilə əksini
tapıb, böyük Mirzə Ələkbər Sabir
demişkən: – Düzü düz, əyrini əyri.
    ... Bu gün naxçıvanlıların leksi-
konunda tez-tez işlənən bir aforizm
var: Tarixi yaşadanları tarix də ya-
şadır. Və dönüb dünənlə bu günü
müqayisə edəndə bu aforizmdəki
həqiqəti daha aydın dərk edirik...

- muxtar mƏmmƏdOV

    Bu yazının qələmə alınmasına səbəb Naxçıvan Muxtar Respublikasının
Əməkdar jurnalisti Hüseyn Əsgərovun yeni çapdan çıxan “Mirzə
Cəlilin satira desantları Naxçıvanda” adlı kitab oldu. Müəllif “Molla
Nəsrəddin” jurnalının düz 91 il əvvəl, 1927-ci ilin 31-ci nömrəsində
Şərur rayonunun Yengicə kəndindəki hamamla bağlı felyetonu da
oxuculara çatdırır. Felyetonda deyilir: “Yengicə kənd təsərrüfatı kredit
şirkəti Yengicə meydançasının qarşısında olan xaraba binanın təmirinə
başlayıb, hələ qurtarmır. Bilmirəm, buranın işi başlayanda hansı
bədqədəm adam işin üstə çıxıb, çünki yay, qış, payız iş qurtarmır. So-
ruşanda cavabı budur ki, 5 ildir ki, Yengicə məktəbinin təmiri
başlanılıb, o nə vaxt qurtarsa, bu da onda qurtaracaqdır. Az qala bir
il olar ki, para buraxılıb Yengicədə səhiyyə şöbəsi üçün olan bina
təmir olunsun, o hələ başlanmayıb, o qurtaranda bu da qurtaracaq.
Yaz var, qış var, nə tələsik iş var”.

    Noyabrın 21-dən 26-dək Azər-
baycanda ilk dəfə “StartupFest
2019” adlı beynəlxalq startap fes-
tivalı təşkil olunub. Festivalın əsas
məqsədi təcrübə mübadiləsinə im-
kan yaratmaqla regionda və Azər-
baycanda startap ekosisteminin
oyunçularını bir araya gətirmək,
bu sahənin inkişafı və mövcud
problemlərin həlli istiqamətində
fikir mübadiləsi aparmaq, Azər-
baycanı bu istiqamətdə regional
mərkəzə çevirməkdir. 
    Festivalda muxtar respublika-
mızı “Naxçıvan” Universitetinin
Riyaziyyat və informatika kafed-
rasının müəllimi Şamil Hümbətov

təmsil edib.
    Qeyd edək ki, festival çərçivə-
sində digər tədbirlər də keçirilib.
    Festivalı özündə startaplarla
bağlı problemləri və onların həlli
yollarını ehtiva edən 6 beynəlxalq
lisenziyalı tədbiri birləşdirməsi ilə
əhəmiyyət kəsb edir.
                Seyfur HACımuRAdOV

Muxtar respublikamız “StartupFest 2019” 
festivalında təmsil olunub

1927-ci ildə başlanan təmir...
91 il sonra tarixi abidəyə yeni həyat bəxş edildi

Tarixi abidələrimiz milli sərvətimizdir



4

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Ramiyyə Əkbərova
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.
7

Tiraj: 1495. Sifariş № 811
Baş redaktor:

MEHRİBAN SULTANOVA

Ağsu rayonunda məktəblilər arasında şahmat üzrə Azərbaycan
çempionatı keçirilib. Yarışda Naxçıvan Muxtar Respublikası
Şahmat Federasiyasının idmançıları da iştirak ediblər. 12 yaşlı
oğlanlar arasında zəka sahibimiz Seyid Hüseyn keçirdiyi
7 görüşdən 5,5 xal toplayaraq ölkə çempionu adına layiq görülüb. 

12 yaşlı qızların mübarizəsində isə Nazlı Hümbətova liderdən
cəmi 0,5 xal az toplayaraq çempionatın bürünc mükafatçısı olub.
Digər zəka sahibimiz Sadiq Qarayev isə 14 yaşlı oğlanların mü-
barizəsində 4,5 xal toplayaraq ölkə çempionatını 5-ci pillədə başa
vurub. 

    Sonda qalib idmançılarımız mükafatlandırılıblar.
- Ceyhun mƏmmƏdOV

Şahmatçımız ölkə çempionu olub

    Müasir informasiya-kommunikasiya tex-
nologiyaları ilə təmin olunmuş şahmat mək-
təblərində Təhsil Nazirliyi Şahmat Federasiyası
ilə birlikdə hər ay interaktiv şahmat məşğələləri
təşkil edir. Dünən Naxçıvan Şahmat Mərkəzində
“Şotland oyunu” mövzusunda keçilən növbəti
interaktiv dərs zamanı beynəlxalq dərəcəli ha-
kim, Naxçıvan Şahmat Mərkəzinin direktoru
Emin Hacıyev oyun haqqında şagirdlərə geniş
məlumat verib. 
    İnteraktiv şahmat məşğələsi saat 1100-da
ümumtəhsil məktəblərinin şagirdləri, 1200-da

isə ümumtəhsil məktəblərində şahmat fənnini
tədris edən müəllimlər üçün keçirilib. Məşğələdə
bu zəka oyunu zamanı elektron vasitələrdən
istifadə qaydaları izah edilib. Bununla yanaşı,
həmin gün rayon şahmat məktəbləri ilə keçilən
interaktiv dərsdə muxtar respublika şahmatçı-
larının oyunları təhlil edilib. 

    İnteraktiv dərs 200-dən artıq təhsil müəssi-
səsində şagird və müəllimlər, şahmat məktəb-
lərində isə 250-dən çox şahmatçı tərəfindən
elektron lövhə vasitəsilə izlənilib.

Naxçıvan Muxtar Respublikası 
Təhsil Nazirliyinin mətbuat xidməti

Şahmat üzrə növbəti interaktiv dərs keçilib

      Naxçıvan Muxtar Respublikası Prokurorluğu
Azərbaycan Respublikası Prezidentinin 2001-ci il
19 iyun tarixli Fərmanı ilə təsdiq edilmiş “Prokurorluğa
işə qəbul olunmaq üçün namizədlərlə müsabiqə ke-
çirilməsi qaydaları haqqında Əsasnamə”yə uyğun
olaraq Naxçıvan Muxtar Respublikası Prokurorluğu
və Naxçıvan Muxtar Respublikası Hərbi Prokurorluğu
orqanlarında işə qəbul olunmaq arzusunda olan şəxslər
üçün 8 ştat vahidi üzrə müsabiqə elan edir.
     “Prokurorluğa işə qəbul olunmaq üçün nami-
zədlərlə müsabiqənin keçirilməsi Qaydaları”na
əsasən müsabiqədə iştirak etmək arzusunda olan
Naxçıvan Muxtar Respublikasının ərazisində yaşayış
yeri üzrə qeydiyyata alınmış və müəyyən olunmuş
tələblərə cavab verən namizədlər müvafiq formada
ərizə ilə müraciət edərək aşağıdakı sənədləri təqdim
etməklə müsabiqədə iştirak edə bilərlər: 
     - şəxsiyyət vəsiqəsinin əsli və notariat qaydasında
təsdiq edilmiş surəti;
     - ali təhsil haqqında (hüquqşünaslıq və ya bey-
nəlxalq hüquq ixtisası üzrə) diplomun, diploma
əlavə olunan qiymət cədvəlinin əslləri və notariat
qaydasında təsdiq edilmiş surətləri;
      - 4x6 sm ölçüdə 4 ədəd ağ fonda rəngli fotoşəkil.
     Sənədlər Naxçıvan şəhəri, Atatürk küçəsi 24-də
yerləşən Naxçıvan Muxtar Respublikası Prokuror-
luğunun inzibati binasının qəbul otağında 2019-cu
il dekabr ayının 2-dən 2020-ci il fevral ayının 3-dək
hər gün (istirahət və bayram günləri, iş günü hesab
edilməyən digər günlər istisna olmaqla) saat 1000-dan
1800-dək qəbul olunacaqdır.
     Prokurorluğa işə qəbul olunmaq üçün sənədləri
təqdim etmək istəyən hər bir namizədin hazırlığının,
bilik səviyyəsinin, ümumi dünyagörüşünün, prokuror
və ya müstəntiq vəzifəsinə yararlılığı və layiqliyinin
müəyyən edilməsi məqsədilə tam aşkarlıq şəraitində,
şəffaf üsullarla və beynəlxalq tələblərə uyğun ke-
çirilən ixtisas imtahanları (test və yazılı imtahanlar)
və müsahibədən ibarət müsabiqə təşkil ediləcək,
test imtahanı Naxçıvan Muxtar Respublikası Ali
Məclisinin Sədri yanında Dövlət Qulluğu Məsələləri
üzrə Komissiya ilə birgə keçiriləcəkdir. 
     Prokurorluğa işə qəbul olunmaq istəyən şəxslərin
nəzərinə çatdırılır ki, namizədlərin ali hüquq təhsili

Azərbaycan Respublikası ərazisində müvafiq qaydada
tanınan diplomla təsdiq edilməli, onlar Azərbaycan
Respublikasının dövlət dilini sərbəst bilməli və
seçkilərdə iştirak etmək hüququna malik olmalıdır.
Prokurorluğa işə 30 yaşınadək olan Azərbaycan
Respublikasının vətəndaşları qəbul olunurlar.
     “Prokurorluq haqqında” Azərbaycan Respubli-
kasının Qanununa əsasən aşağıdakılar prokurorluğa
işə qəbul edilmirlər:
     - ikili vətəndaşlığı olan şəxslər;
      -  digər dövlətlər qarşısında öhdəlikləri olanlar;
     - din xadimləri;
     -  məhkəmə tərəfindən fəaliyyət qabiliyyəti ol-
mayan və ya məhdud fəaliyyət qabiliyyətli hesab
edilmiş, tibbi rəyə əsasən fiziki və ya əqli qüsurlarına
görə prokuror və ya prokurorluğun müstəntiqi və-
zifələrini yerinə yetirməyə qadir olmayan şəxslər;
     – alkoqolizm, narkomaniya, toksikomaniya və
digər ağır xəstəliklərə tutulmuş şəxslər (bu barədə
həkim rəyi olduqda);
     - əvvəllər məhkum olunmuş, habelə bəraətverici
əsaslar olmadan barəsində cinayət işinin icraatına
xitam verilmiş şəxslər;
     - əvvəllər yol verdiyi kobud nöqsanlara və ya
prokuror və müstəntiq adı ilə bir araya sığmayan
hərəkətlərə görə vəzifədən azad edilmiş şəxslər;
     - qanunla müəyyən olunmuş müddətli həqiqi
hərbi xidmət keçməmiş (qanuni əsaslarla müddətli
həqiqi hərbi xidmətə çağırışdan möhlət hüququ
olanlar və ya müddətli həqiqi hərbi xidmətə çağı-
rışdan azad edilənlər istisna olmaqla) çağırışyaşlı
vətəndaşlar.
    Müsabiqənin test imtahanının yekunlarına görə,

70 və daha artıq bal toplamış namizədlər yazılı im-
tahana buraxılırlar. Test imtahanının vaxtı, yeri,
imtahan suallarının hazırlanmasında istifadə edilmiş
qanunların siyahısı və digər məlumatlar barədə
əlavə məlumat veriləcəkdir.
     Əlavə məlumat almaq üçün 545-03-14, 545-03-15
nömrəli telefonlara müraciət etmək olar.

Naxçıvan Muxtar Respublikası Prokurorluğu prokurorluq 
orqanlarına işə qəbulla əlaqədar müsabiqə elan edir

Dövran dolanır, aylar, illər bir-
birini əvəz edir. İnsan isə öm-

rün pillələri ilə addım-addım irəli-
ləyir. Bu ömür pillələri Ana təbiətin
fəsillərinə bənzəyir. Uşaqlıq çağı
ilk baharı xatırladır – şıltaq, oynaq,
bir o qədər də sevincli. Yay gənc-
likdir – coşqun, dəli külək kimi.
Qışda həyat sönükləşir, insan sus-
qunlaşır, mürgüləyir, təbiət yatır.
Ömrün payız fəsli yarpağa xal düşür,
ağaclar soyunur, yer xəzəllənir, ha-
valar soyuyur, günlər qısalır, Günəş
yavaş-yavaş dağlardan çəkilir. Öm-
rün qürub çağı ömür çiçəkləri də
saralır, solur. Lakin ürəyi arzu, əməli
sevgiylə, qəlbi mərhəmətlə, ruhu saf
niyyətlə dolu olanlar üçün isə az
yaşamaq ədalət deyil, onlar üçün
həyat öz axarında davam edir…
     Bir səhər hərgünkü kimi evdən
çıxıb işə gedirəm. Bu vaxt küləyin
xəfif əsintisi ilə budaqdan bir yarpaq
düşür önümə. İstər-istəməz dayanır,
əyilib onu əlimə alıram. Təbiətin
sarı-qızılı rəngli möcüzəsi mənə xüsusi
təbəssüm bəxş edir. Onu çantamdan
götürdüyüm kitabın səhifələri arasına
qoyub yoluma davam edirəm… 
    Payızdır... İsti, qızmar yaydan
sonra payızın ilıq, daha sonra üşüdücü
nəfəsini hiss etmək, yağışdan sonra
təmiz payız havasını ciyərlərimizə
çəkmək, xəzəl olmuş yarpaqların
xışıltısını duymaq bir payız filminin
süjetini xatırladır. Gəlişi ilə həm hə-
yatımıza, həm də təbiətə dəyişiklik,
yenilik gəlir. Elə ilk addımlarından
özünəməxsus gözəlliyi, rəng çalarları

ilə təbiətə bəzək-düzək vurur, rəng
qatır. Bu füsunkar, cəlbedici rənglər
həyatımızı daha baxımlı, ürəyəyatımlı
edir. Tamam başqa, sirli-sehrli bir

aləmə  düşürük.  Elə bir aləm ki gö-
zəlliyinə tamaşa edən və onun içində
yaşayan hər kəsi xoşbəxt edə bilir.   
    Bir dayan və ətrafına bax. Göy
üzündə, sanki  ağ fırça ilə çəkilmiş
buludlar var, az qala həmin buludlara
toxunan müxtəlif növ quşlar qatar
halında bu diyardan başqa bir diyara
köç edir, bir azdan külək öz yerini
narın yağışa verir, uzaqdan musiqi
sədaları eşidilir. Bu, payızın həzin
nəğməsidir. Əvvəlcə bir az ucadan
səslənir, orta notlarda yavaşıyır, sonra
isə ahəstəcə çalınır. Sirli və kövrək
qəlblərə toxunan həyat nəğməsi kimi.
Bir çəmənin qırmızı-qızıl xalçası
üzərindəki yarpaqlar küləyin xəfif
əsintisi ilə rəqs edir, sanki şıltaq

uşaqlar kimi “qovalaqaç” oynayır,
sonra yenidən bir yerə toplaşırlar. 
    Bir payız səhəri idi. Yağışın ar-
dından bayırda təmiz və aydın hə-
yatın sədası duyulur. Bu canlılıq
uzaq və eyni zamanda sizə yaxın
olan səmanı izləməyə vadar edir.
Günəşin solğun şüaları qırmızı, sarı,
narıncı yarpaqları azacıq isidir, hər
ağac fərqli ətir saçır. Bu al-əlvan
rənglər fonu bir rəssama mövzu,
şairə ilham, insanların ruhuna sa-
kitlik, duyğularına zövq, təbiətə ay-

rıca bir naxış verir. Təbiətin min
bir gözəlliyə bürünmüş bu romantik
fəslində ayaqlarınızın altında xəzəl
olmuş yarpaqların xışıltısını duyub,

yenicə yağmağa başlayan
yağışın altında islanmısınız-
mı? Əgər cavab “yox” isə
təbiət hələ tam boza bürün-
məmiş, qış qapını döyməmiş
siz də hiss edin payızı: yağan
yağışı, saralmış yarpaqları,
gözəl təbiət mənzərələrini…
Bir arzu tutun, xəyal qurun,
duyğularınızı dilləndirin… 

“Hüzn fəsli” – bir çoxunuz,
bəlkə də, belə adlandırırsınız

payızı. İslandığınız yağışı, gözlə-
rinizi acışdıran, saçlarınızı qarışdıran
küləyi, ayağınıza dolaşan xəzanı
sizi lap uzaqlara aparır. Orada ki
sizi kövrək xatirələr salamlayır.

Ancaq bir çoxu, xüsusilə
şairlər üçün özünəməxsus
tərənnüm və təsvirə malik
bu fəsil yeni həyata qədəm-
lərin lap bir  addımlığında
dayanır. Həsrət, ayrılıq, mə-
həbbət fəsli təbiət və insan
arasında pozulmaz, dağıl-
maz ahəngə malik  xoş duy-
ğular yaradır. Ruhun təla-
tümünün ifadəsi olan bu
duyğular insanda yaşam
hissini rövnəqləndirir, ya-

radıcı olmağa səsləyir.
    Kəndimizin üstündən
qatar  -qatar ötüb gedən durnalar, qa-
ranquşlar, hər yerə düşən yağış də-
nəsinin gözəlliyi, mənə xüsusi bir
həzz verir. “Təbiətin ən cazibəli
afəti”, mistik bir aurası olan bu
fəsil sirli-sehrli, cəlbedici, rəngarəng
və bənzərsizdir. 
    Bir də görürsən ki, yenə göy
üzünü lay-lay buludlar alır, bir göz
qırpımındaca Günəşi görünməz edir.
Bir azdan qəflətən çaxan şimşək
yeri-göyü işıqlandırır. Yağış asta-
asta çisələməyə başlayır. Hiss olunur
ki, havanın əvvəlki hərarəti azalıb,

zəifləyir. Günəş şüaları daha əvvəlki
kimi parlaq və isti deyil. Hava daha
küləkli, yağışlı və sazaqlıdır.  Ağac-
lar öz sarılı, qırmızılı libası ilə daha
müdrik və nurlu görünür. Hirsli və

sərt külək yalnız yarpağı budaqdan
yerə salmaqla kifayətlənmir, onu
qovub uzaqlara aparır. Təbiət sükuta
qərq olur, ətrafa sakitlik çökür. Nə
quşların nəğməsi, nə də cırcırama-
ların səsi eşidilir. Təbiət qış yuxu-
suna hazırlaşır. Baharda yenidən
oyanmaq və canlanmaq üçün…
    “Yaz bitirir, yay yetirir, payız gə-
tirir, qış itirir”. Atalarımızın bu hik-
mətli kəlamında insan həyatının izləri
görünür. Payıza el arasında “qızıl
payız” da deyirlər. Çünki insanlar
ilboyu çəkdikləri zəhmətlərinin bəh-
rəsini, əsasən, payız aylarında götürür,
qışa hazırlıq görürlər.  Bu səbəbdən
payız məhsul fəsli də adlanır. 
    P.S. Təbii qazın olmadığı, elektrik
enerjisinin fasilələrlə verildiyi vaxt-
larda qış yaxınlaşarkən insanlar
“qara günümüz başladı” ifadəsini
tez-tez işlədirdilər. Qarşıdan gələn
fəslin soyuğu, boranı onları qor-
xudurdu. Bu gün isə tamamilə fərq-
lidir. Ən ucqar kənd yerlərinə belə,
təbii qaz xətləri çəkilib, elektrik
enerjisi isə fasiləsiz verilir. Payızın
bitməsinə sayılı günlər qaldığı bir
vaxtda yurddaşlarımız qışı qarşı-
lamağa, bu fəslin gözəlliklərini duy-
mağa çoxdan hazırdır…

- Güntac ŞAHmƏmmƏdLİ 

(Esse)

Qəhrəman Tağıyev (“Qızıl payız”)

Fikrət Babayev 
(“Romantik duyğular rəngi”) 

Hüseynqulu Əliyev 
(“Göygöl dörd fəsildə”)

Nəsrullah Musayev (“Bərəkət fəsli”) 

